ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի N 670-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	1. Ֆինանսների նախարարություն
	27.02.2023
01/34-2/3540-2023

	Սույնով հայտնում ենք, որ Ձեր 22.02.2023թ. N ՆՄ/ԱԳ-1-4/4112-2023 գրությամբ ներկայացված «Հայաստանի Հանրապետության կառավարության 2011 թվականի մայիսի 5- ի N 670-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ մեր իրավասությունների շրջանակներում առարկություններ չունենք:	
	Ընդունվել է ի գիտություն։

	2. Կենտրոնական բանկ
	03.03.2023
15.1-07/181-23

	Ձեզ ենք ներկայացնում «Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի (այսուհետ՝ Նախագիծ) վերաբերյալ Հայաստանի Հանրապետության կենտրոնական բանկի (այսուհետ՝ Կենտրոնական բանկ) դիտարկումները.
	

	Նախագծի 3-րդ հոդվածի 4-րդ մասի համաձայն՝ եթե շահառուները 2023 թվականի մարտի 1-ի դրությամբ բանկի հետ չեն կնքել պարբերական դրամական վճարների հաշվի պայմանագիր կամ չեն ներկայացրել կենսաթոշակի գումար ստանալու պահանջ, ապա նշված գումարները, առանց շահառուների համաձայնության, նրանց  բանկային հաշիվներից բանկը պետք է հետգանձի և փոխանցի Հայաստանի Հանրապետության պետական բյուջե:
Նկատի ունենալով այն հանգամանքը, որ համաձայն Հայաստանի Հանրապետության քաղաքացիական օրենսգրքի 928.9-րդ հոդվածի 3-րդ մասի՝ սոցիալական ապահովության հաշվից կարող են վերադարձվել Հայաստանի Հանրապետության օրենսդրության խախտմամբ վճարված գումարները, որի դեպքում միայն բանկն ազատվում է հետ վերադարձված գումարների գծով պատասխանատվությունից, առաջարկում ենք Նախագծի 4-րդ կետում հստակ ամրագրել, որ բանկը պատասխանատվություն չի կրում սոցիալական ապահովության հաշվին մուտքագրված սույն մասով նշված գումարների հետգանձման համար: 
	Ընդունվել է։
Ներկայացված դիտարկումներն արդեն իսկ ներառված են Կառավարության 2023 թվականի մարտի 2-ի նիստում ընդունված «Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ փոփոխություններ կատարելու մասին» թիվ      272-Ն որոշման մեջ:

 


	3. Արդարադատության նախարարություն
	28.03.2023
/27.0.1/15460-2023

	 «Հայաստանի Հանրապետության կառավարության 2021 թվականի մայիսի 5-ի թիվ 670-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
	

	1. Նախագծի 2-րդ կետի 4-րդ ենթակետով նախատեսվում է Հայաստանի Հանրապետության կառավարության 2021 թվականի մայիսի 5-ի թիվ 670-Ն որոշման (այսուհետ՝ Որոշում) N1 հավելվածի 6-րդ կետի 4-րդ ենթակետը շարադրել հետևյալ խմբագրությամբ՝ 
«4) նշում այն մասին, որ դիմողը տեղեկացված է բանկ ներկայանալու և բանկի հետ համապատասխան բանկային հաշվի պայմանագիր կնքելու անհրաժեշտության, ինչպես նաև տարեկան մեկ անգամ` ոչ ուշ, քան վերջին անգամ բանկ ներկայանալու ամսվան հաջորդող 12-րդ ամսվա վերջին աշխատանքային օրը, իր՝ Հայաստանի Հանրապետությունում լինելը բանկին հավաստելու պարտավորության մասին (կենսաթոշակի գումարն անկանխիկ եղանակով վճարվելու դեպքում):»:
Այս կապակցությամբ ցանկանում ենք նշել, որ «Պետական կենսաթոշակների մասին» օրենքի 35-րդ հոդվածի 6.1 մասի համաձայն՝ կենսաթոշակը անկանխիկ եղանակով ստացող կենսաթոշակառուի՝ Հայաստանի Հանրապետությունում լինելը բանկի կողմից կարող է հաստատվել նաև առանց կենսաթոշակառուի բանկ ներկայանալու՝ Կառավարության սահմանած կարգով կամ կենսաթոշակ նշանակող ստորաբաժանման կողմից՝ անձամբ կենսաթոշակառուի ներկայացրած՝ կենսաթոշակին առնչվող ցանկացած գրավոր դիմումի հիման վրա:
Ուստի ելնելով վերոգրյալից՝ առաջարկում ենք Նախագիծը խմբագրել՝ համապատասխանեցնելով «Պետական կենսաթոշակների մասին» օրենքի պահանջներին:
	Առաջարկությունն ընդունվել է։
 Նախագծի 2-րդ կետի 4-րդ ենթակետով առաջարկվող փոփոխության վերջում ավելացվել են «, եթե այդ ժամանակահատվածում կենսաթոշակառուն անձամբ կենսաթոշակ նշանակող ստորաբաժանում չի ներկայացրել կենսաթոշակին առնչվող ցանկացած գրավոր դիմում» բառերը։

	2. Նախագծի 2-րդ կետի 8-րդ ենթակետով նախատեսվում է Որոշման N1 հավելվածի 6.8-րդ կետի 1-ին նախադասությունը շարադրել հետևյալ խմբագրությամբ.
«Կենսաթոշակն ստանալու եղանակը կամ բանկը փոխելու դիմումը մերժվում է, եթե դիմելու օրվա դրությամբ կենսաթոշակի վճարումը դադարեցված է կամ  «Պետական կենսաթոշակների մասին» օրենքի 35-րդ հոդվածի 1-ին մասի համաձայն՝ կենսաթոշակառուին կենսաթոշակը չի կարող վճարվել անկանխիկ եղանակով։» 
Հարկ է նշել, որ Որոշման N1 հավելվածի 6.8-րդ կետի 2-րդ նախադասությունը նույնպես անհրաժեշտ է խմբագրել՝ վերջինիցս հանելով «կամ ազգային օպերատորը կամ կազմակերպությունը» բառերը:
	Առաջարկությունն ընդունվել է։
Նախագծի 2-րդ կետի 5-րդ ենթակետում լրացվել է նաև նախատեսվել է նաև 6.8-րդ կետից (արդյունքում Որոշման N 1 հավելվածի 6.8-րդ կետից հանվելու է «կամ ազգային օպերատորը կամ կազմակերպությունը» բառերը)։


	3. Նախագծի 3-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2023 թվականից հետո ծագած հարաբերությունների վրա։
«Նորմատիվ իրավական ակտեր մասին» օրենքի 21-րդ հոդվածի 6-րդ մասի համաձայն՝ նորմատիվ իրավական ակտում ժամկետ սահմանելիս անհրաժեշտ է հստակ նշել ժամկետի սկիզբն ու ավարտը:
Ուստի ելնելով վերոգրյալից՝ Նախագծով սահմանվող «2023 թվականից հետո» ժամանակահատվածը հստակեցման կարիք ունի:
	Առաջարկությունն ընդունվել է։
Նախագծի անցումային դրույթով նախատեսվել է, որ որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2023 թվականի փետրվարի 1-ից հետո ծագած հարաբերությունների վրա։ 



	Վարչապետի աշխատակազմի սոցիալական հարցերի վարչություն
	04.04.2023 թիվ 02/11.4/12477-2023

	1.	Առաջարկում ենք դիտարկել գործող որոշման N 1 հավելվածի 2-րդ կետի 10-րդ ենթակետի ուժը կորցրած ճանաչելու նպատակահարմարությունը՝ հաշվի առնելով, որ նախագծով ազգային օպերատորին վերաբերող կարգավորումները հանվում են:
	Առաջարկությունը չի ընդունվում։
Հաշվի առնելով նույն հավելվածի 16.7-րդ կետի կարգավորումները (որտեղ առկա է նաև ազգային օպերատորին վերաբերելի, ուժը կորցրած ճանաչելու ոչ ենթակա կարգավորումներ) N 1 հավելվածի 2-րդ կետի 10-րդ ենթակետի ուժը կորցրած ճանաչվել չի կարող։

	2.	Անհրաժեշտ է ևս մեկ անգամ վերանայել նախագծով առաջարկվող ազգային օպերատորի կարգավորումներին վերաբերող տեխնիկական փոփոխությունները: Մասնավորապես.
-	Որոշ դեպքերում կա մեծատառ/փոքրատառի խնդիր: Օրինակ, նախագծի 2-րդ կետի 2-րդ ենթակետում առաջարկվող 6-րդ կետի 3-րդ ենթակետում ոչ թե «Ազգային» է, այլ «ազգային» և այլն.
	Առաջարկությունն ընդունվել է։
Մեծատառ/փոքրատառի խնդիր առկա է միայն Նախագծի 2-րդ կետի 2-րդ ենթակետում, որը շտկվել է։

	-	Որոշ դեպքերում կա հոլովաձևերի խնդիր: Օրինակ, նախագծի 2-րդ կետի 2-րդ ենթակետում առաջարկվող 12-րդ կետում առկա է նաև «ազգային օպերատոր» ձևակերպումը և այլն.
	Առաջարկությունն ընդունվել է։
Հոլովաձևերի խնդիր առկա է միայն N 1 հավելվածի 12-րդ կետում, որը շտկվել է Նախագծի 2-րդ կետի լրամշակված՝ 15-րդ ենթակետով առաջարկվող փոփոխությամբ։

	-	Որոշ դեպքերում առկա են միևնույն փոփոխության վերաբերյալ կրկնություններ: Օրինակ, նախագծի 2-րդ կետի 2-րդ և 12-րդ, 5-րդ և 9-րդ ենթակետերի միջև և այլն:
	Առաջարկությունն ընդունվել է։
Նախագծի 2-րդ կետի 2-րդ և 12-րդ, 5-րդ և 9-րդ ենթակետերի միջև կրկնվող առաջարկությունները հանվել են։

	3.	Տարընկալումներից խուսափելու նպատակով՝ նախագծի 2-րդ կետի 8-րդ ենթակետում անհրաժեշտ է հստակեցնել, թե խոսքը Օրենքի 35-րդ հոդվածի 1-ին մասի որ պարբերությանն է վերաբերում:
	Առաջարկությունը չի ընդունվել։
Օրենքի 35-րդ հոդվածի 1-ին մասով հստակ կարգավորված են կենսաթոշակի վճարման եղանակին առնչվող հարաբերությունները, որոնք չեն կարող առաջացնել և մինչ օրս չեն առաջացրել տարընկալում:

	4.	Անհրաժեշտ է քննարկել նախագծի 2-րդ կետի 9-րդ ենթակետում առաջարկվող 7-րդ կետից «բանկին» վերաբերող դրույթը հանելու նպատակահարմարությունը:
	Առաջարկությունն ընդունվել է։
Նախագծի 2-րդ կետի 9-րդ ենթակետով առաջարկվող 7-րդ կետին վերաբերող փոփոխությունը խմբագրվել է, որի արդյունքում 7-րդ կետը ունենալու է հետևյալ բովանդակությունը․
«7. Կենսաթոշակն ստանալու եղանակին (եթե «Պետական կենսաթոշակների մասին» օրենքի 35-րդ հոդվածի 1-ին մասի համաձայն՝ կենսաթոշակառուին կենսաթոշակը կարող է վճարվել անկանխիկ կամ կանխիկ եղանակով) կամ կենսաթոշակառուի կենսաթոշակը վճարելուն (բանկի ընտրությանը) վերաբերող՝ անձամբ ներկայացված դիմումում առկա տեղեկատվությունը դիմումն ընդունող մասնագետը մուտքագրում է պետական կենսաթոշակային համակարգի տվյալների շտեմարան (այսուհետ` շտեմարան), և ինքնաշխատ եղանակով փոփոխվում է կենսաթոշակն ստանալու եղանակը կամ բանկը:»։

	5.	Հաշվի առնելով նախագծի 2-րդ կետի 1-ին ենթակետում առաջարկվող որոշման N 1 հավելվածի 8.2-րդ, 8.3-րդ կետերն ուժը կորցրած ճանաչելու վերաբերյալ դրույթը՝ անհրաժեշտ է անդրադարձ կատարել գործող որոշման N 1 հավելվածի 13-րդ և 18-րդ կետերին:
	Առաջարկությունն ընդունվել է։

